ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ «ԱՋԱԿՑՈՒԹՅՈՒՆ ՇՏԱՊ ԲՈՒԺՕԳՆՈՒԹՅԱՆ ԾԱՌԱՅՈՒԹՅՈՒՆՆԵՐԻՆ» ԴՐԱՄԱՇՆՈՐՀԱՅԻՆ ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ  ՄԻՋՈՑՆԵՐԻ  ԾԱԽՍՄԱՆ  2012  ԹՎԱԿԱՆԻ  ՆԱԽԱՀԱՇԻՎԸ  ՀԱՍՏԱՏԵԼՈՒ,  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2012 ԹՎԱԿԱՆԻ  ՊԵՏԱԿԱՆ  ԲՅՈՒՋԵՈՒՄ  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2011  ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը (նպատակը)
«Հայաստանի Հանրապետության առողջապահության նախարարության «Աջակցություն Շտապ բուժօգնության ծառայություններին» դրամաշնորհային ծրագրի արտաբյուջետային հաշվի միջոցների ծախսման 2012 թվականի նախահաշիվը հաստատելու, Հայաստանի Հանրապետության 2012 թվականի պետական բյուջեում և Հայաստանի Հանրապետության  կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի անհրաժեշտությունը պայմանավորված է`

Հայաստանի Հանրապետության առողջապահության նախարարության և Ամերիկայի Միացյալ Նահանգների միջազգային զարգացման գործակալության (այսուհետ` ԱՄՆ ՄԶԳ) միջև 2012 թվականի հունվարի 19-ին կնքված «Աջակցություն Շտապ բուժօգնության ծառայություններին» դրամաշնորհային ծրագիրն իրականցնելու համաձայնագրով (այսուհետ` «Համաձայնագիր»):

Սույն իրավական ակտի ընդունման նպատակն է ծրագրի 2012 թվականի բյուջեի  հաստատումը` իրականացնելու ծրագրով նախատեսված միջոցառումները:
2. Ընթացիկ իրավիճակը և խնդիրները
2011 թվականի հունիսին ԱՄՆ ՄԶԳ հայաստանյան գրասենյակի Առողջապահության համակարգի ամրապնդման ծրագրի շրջանակներում կատարվել է Հայաստանի Հանրապետության շտապ բուժօգնության ծառայությունների ներկա իրավիճակի գնահատում: Ըստ գնահատման զեկույցի` Հայաստանի Հանրապետությանը անհրաժեշտ է հետևել միասնական հեռանկարային ռազմավարության` շտապ բուժօգնությունը զարգացնելու և սուր հիվանդություններից ու վնասվածքներից մահացության դեպքերը նվազեցնելու համար: Այդ նպատակով առաջարկվել է բարելավել դիսպետչերական համակարգը` կատարելագործելով ինչպես հեռախոսային ծածկույթը, այնպես էլ կենտրոնական դիսպետչերական ծառայությունները, ինչպես նաև վերապատրասել շտապ բուժօգնության ծառայությունների անձնակազմը: Առաջարկվել է նաև կատարելագործել նախահիվանդանոցային բուժօգնության տրամադրումը` բարելավելով շտապ բուժօգնության առանձին  կայաններն ու դրանց անձնակազմը: Շտապ բուժօգնության ծառայությունների որակի բարելավման նպատակով անհրաժեշտ է բարեփոխել հիվանդանոցի վրա հիմնված շտապ բուժօգնության առկա համակարգը և նախաձեռնել շտապ բուժօգնության բաժանմունքների ու  շտապ բուժօգնության մասնագետների հավաստագրումը, ինչպես նաև զարգացնել մանկական շտապ բուժօգնության և ծայրահեղ ծանր հիվանդների խնամքը մարզերում:
Հարկ է նշել, որ անհրաժեշտություն կա բարձրացնելու շտապ բուժօգնության ծառայությունների վերաբերյալ բնակչության իրազեկվածության աստիճանը:
Համաձայնագրով Հայաստանի Հանրապետության առողջապահության նախարարությանը տրամադրված դրամաշնորհը հատկացվել է Հայաստանի Հանրապետությունում շտապ բուժօգնության ծառայությունների բարելավմանն աջակցելու  և շտապ բուժօգնության ծառայությունների վերաբերյալ հանրային իրազեկվածության աստիճանի բարձրացման նպատակով: 
Համաձայնագրի շրջանակներում նախատեսվում է բարելավել ռեսուրսների պլանավորումը և կառավարման արդյունավետության բարձրացումը` շտապ բուժօգնության ծառայությունների անձնակազմի հմտությունների ու կարողությունների մեծացման և շտապ բուժօգնության ծառայությունների մշտադիտարկման ամրապնդման միջոցով:

3. Կարգավորման նպատակը և բնույթը


Հայաստանի Հանրապետության առողջապահության նախարարության «Աջակցություն Շտապ բուժօգնության ծառայություններին» դրամաշնորհային ծրագրի  2012 թվականի բյուջեի հաստատումը թույլ կտա աջակցել  շտապ բուժօգնության ծառայություններին որակի բարձրացմանն ուղղված միջոցառումների արդյունավետ իրականացմանը: 
4. Նախագծի մշակման գործընթացում ներգրավված ինստիտուտները և անձիք


Նախագծի կազմմանը մասնակցել է Հայաստանի Հանրապետության առողջապահության նախարարության «Աջակցություն Շտապ բուժօգնության ծառայություններին» ԱՄՆ ՄԶԳ կողմից տրամադրված ուղղակի դրամաշնորհով նախատեսված ծրագիրը համակարգող աշխատանքային խումբը:

5. Ակնկալվող արդյունքը


Այսպիսով, սույն իրավական ակտի ընդունմամբ հնարավոր կլինի ապահովել Հայաստանի Հանարպետությունում շտապ բուժօգնության ծառայությունների որակի բարելավումը և շտապ բուժօգնության ծառայությունների վերաբերյալ հանրային իրազեկվածության աստիճանի բարձրացումը:
ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`

